
კონსერვატორიაში ახალი კორონავირუსის (COVID-19) გავრცელების თავიდან აცილების 

მიზნით ფინალური გამოცდების ჩატარების წესსა და პროცედურებში ცვლილების შეტანის 

შესახებ 

დადგენილება № 74/2020 

06 ნოემბერი, 2020 

 

დადგენილება № 74/2020 – სსიპ - თბილისის ვანო სარაჯიშვილის სახელობის სახელმწიფო 

კონსერვატორიაში ახალი კორონავირუსის (COVID-19) გავრცელების  

თავიდან აცილების მიზნით ფინალური გამოცდების ჩატარების წესსა და  

პროცედურებში ცვლილების შეტანის შესახებ 

 

საქართველოს ზოგადი ადმინისტრაციული კოდექსის 51-ე მუხლის პირველი ნაწილის, 52-ე 

მუხლის პირველი და მე-2 ნაწილების, 53-ე მუხლის პირველი და მესამე ნაწილების, 54-ე 

მუხლის პირველი ნაწილის, 55-ე მუხლის, 56-ე მუხლის მე-3 ნაწილის, 57-ე მუხლის, 

საქართველოს კულტურისა და ძეგლთა დაცვის მინისტრის 2014 წლის 07 ივლისის N05/90 

ბრძანებით დამტკიცებული „საჯარო სამართლის იურიდიული პირის თბილისის ვანო 

სარაჯიშვილის სახელობის სახელმწიფო კონსერვატორიის წესდების“ მე-8 მუხლის პირველი 

ნაწილის „წ“ ქვეპუნქტის და აკადემიური საბჭოს 2020 წლის 06 ნოემბრის № 38 სხდომის 

ოქმის საფუძველზე, 

აკადემიური საბჭო ადგენს: 

1. შევიდეს ცვლილება სსიპ - თბილისის ვანო სარაჯიშვილის სახელობის სახელწიფო 

კონსერვატორიის აკადემიური საბჭოს 2020 წლის 31 მაისის № 29 დადგენილებით - 

„სსიპ - თბილისის ვანო სარაჯიშვილის სახელობის სახელმწიფო კონსერვატორიაში 

ახალი კორონავირუსის (COVID-19) გავრცელების თავიდან აცილების მიზნით 

ფინალური გამოცდების ჩატარების წესისა და პროცედურების დამტკიცების შესახებ“ 

დამტკიცებულ წესში და მისი 6.1 მუხლი ჩამოყალიბდეს შემდეგი რედაქციით: 

ა) ფინალურ გამოცდაზე დაშვების წინაპირობებიდან მოიხსნას დასწრების 

კომპონენტში სტუდენტის მხრიდან შესასრულებელი ვალდებულება; 

ბ) ფინალურ გამოცდაზე გასვლის უფლება ეძლევა სტუდენტს, რომელსაც 

სილაბუსით/მინიმალური სტანდარტით გათვალისწინებული შუალედური შეფასების 

ფორმებში ჯამურად დაგროვებული აქვს ქულათა შესაძლო მაქსიმუმის არანაკლებ 

50%-ისა; 

გ) ერთსა და იმავე დისციპლინაში თითეული სასწავლო კომპონენტის ფარგლებში, 

საჭიროების შემთხვევაში, დასაშვებია შუალედური და დასკვნითი გამოცდების 

ჩატარება შერეული მეთოდით - როგორც დისტანციური, ასევე არადისტანციური 

ფორმატით. 

2. დადგენილება განთავსდეს კონსერვატორიის ვებ-გვერდზე www.tsc.edu.ge; 

3. დადგენილება ძალაში შედის მიღებისთანავე; 

http://www.tsc.edu.ge/


4. წინამდებარე დადგენილება დაინტერესებული პირის მიერ შეიძლება გასაჩივრდეს 

კანონმდებლობით დადგენილი წესით ძალაში შესვლის დღიდან 1 თვის ვადაში ქ. 

თბილისის საქალაქო სასამართლოში (მისამართი: ქ. თბილისი, დავით აღმაშენებლის 

ხეივანი, მე–12 კილომეტრი, №6). 

 

ნანა შარიქაძე 

აკადემიური საბჭოს თავმჯდომარე 


